
1 հոկտեմբերի 2026 թվականի N 1417 - Ն 

 
 

 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ  
ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄՆԵՐ, ԼՐԱՑՈՒՄ, 

ՓՈՓՈԽՈՒԹՅՈՒՆՆԵՐ,  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 
ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն 

ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ, ԼՐԱՑՈՒՄ ԿԱՏԱՐԵԼՈՒ ԵՎ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ 

ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 
---------------------------------------------------------------------------------------------------------  
 

«Նորմատիվ իրավական ակտերի մասին» օրենքի 33-րդ և 34-րդ հոդված-

ներին, «Հայաստանի Հանրապետության բյուջետային համակարգի մասին» 

օրենքի 19-րդ և 23-րդ հոդվածների 3-րդ մասերին համապատասխան, ինչպես նաև 

Հայաստանի Հանրապետության կառավարության 2017 թվականի մայիսի 4-ի        

N 526-Ն որոշմամբ հաստատված կարգի 21-րդ կետի 1-ին ենթակետի «դ» 

պարբերությանը համապատասխան՝ Հայաստանի Հանրապետության կառավա-

րությունը    ո ր ո շ ու մ    է. 

1. «Հայաստանի Հանրապետության 2026 թվականի պետական բյուջեի 

մասին» օրենքի N 1 հավելվածի N 2 աղյուսակում կատարել վերաբաշխումներ, 

լրացում, N 3 աղյուսակում՝ փոփոխություններ և Հայաստանի Հանրապետության 

կառավարության 2025 թվականի դեկտեմբերի 25-ի «Հայաստանի Հանրապե-

տության 2026 թվականի պետական բյուջեի կատարումն ապահովող միջոցառում-

ների մասին» N 1910-Ն որոշման NN 3, 4, 5, 9, 9.1 և 10 հավելվածներում կատարել 

փոփոխություններ և լրացում` համաձայն NN 1, 2, 3, 4, 5, 6 և 7 հավելվածների: 

2. Հայաստանի Հանրապետության Կոտայքի մարզի Ծաղկաձոր համայնքի 

Պահլավունյաց և Մհեր Մկրտչյան փողոցներին հարակից տարածքում սողան-

քային մարմնի հետազոտման, լանջի կայունության գնահատման և ինժեներա-

երկրաբանական աշխատանքների ձեռքբերման գործընթացն իրականացնել 

հրատապ՝ մեկ անձից գնման ընթացակարգով: 

3. Սույն որոշումն ուժի մեջ է մտնում պաշտոնական հրապարակմանը 

հաջորդող օրվանից։ 

 
 
 
  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
                    ՎԱՐՉԱՊԵՏ      Ն. ՓԱՇԻՆՅԱՆ 

